
Jan Medicaid Sipote Granmoun, Moun ki gen Andikap, ak Moun k ap
Bay Swen nan Florid

Medicaid Sipote Sante ak Byennét Ekonomik Moun k ap Bay Swen (ki peye oswa ki pa
peye) epi li Vital pou Granmoun ak Moun ki gen Andikap

Medicaid esansyél pou sante ak byennét moun k ap viv nan Florid nan chak etap nan lavi yo.
Medicaid se pi plis pase yon pwogram asirans sante: se premye sous finansman pou swen
alonmtem nan peyi a. Li peye plis pase mwatye nan $415 milya dola yo depanse pou swen
alonmtem nan tout peyi a," epi li bay plis pase 9 milyon moun kouveti pou sévis ak sipo
alonmtem.2 Nan Florid, sa gen ladan plis pase 147,000 granmoun ak moun ki gen andikap ki
konte sou sévis ki baze nan kay ak nan kominote a (home and community-based services -
HCBS) atravé pwogram Swen Alonmtém nan tout eta a. Moun sa yo chéche viv ak vyeyi ak
dinite nan pwop lakay yo ak nan kominote yo, kote pifd moun ta prefere resevwa swen yo.?
Lajan Medicaid sipote tou moun nan fanmi k ap bay swen k ap lite ak depans yo, ansanm ak
travayé k ap bay sévis esansyél pou moun ki gen bezwen swen alonmtém.

Medicaid Jwe yon Wol Kritik nan Sipote Estabilite Ekonomik Moun nan Fanmi k ap Bay
Swen

Plis pase 2.7 milyon granmoun se moun nan fanmi k ap bay swen nan Florid—sa vle di
anviwon 15% nan popilasyon granmoun lan.* Tan yo pase ap fé sa lajman pa jwenn
konpansasyon. Fanm yo, espesyalman fanm ki gen po koulé, jwe yon wol prensipal nan bay
swen san peye pou timoun, manm fanmi, ak zanmi, san wete moun k ap vyeyi oswa ki gen
andikap. Fakté sa yo ak |6t anko fé Medicaid kritik pou anpil moun nan fanmi k ap bay swen, ki
souvan rankontre baryé ekonomik ak defi sante epi ki konte sou Medicaid pou kouvéti asirans
ak akseé nan swen.5 Medicaid ede fanmi yo peye depans pou swen moun k ap vyeyi ak moun ki
gen andikap,® san wete depans pou travayé swen dirék yo, ansanm ak sévis swen ijans ak
sévis relé (respite services) ki neseseé anpil.”

Yon etid AARP an 2021 te jwenn ke 78% nan moun nan fanmi k ap bay swen yo deklare yo gen
depans soti nan poch yo ki gen rapd ak swen y ap bay la, avek yon mwayén $7,242 pa ane.®
An mwayén, moun sa yo depanse 26% nhan revni yo nan bezwen pou bay swen, avék yon nivo
presyon finansye ki pi wo pou moun k ap bay swen ki Nwa oswa Ispanyol. Pou moun k ap bay
swen ni pou granmoun oswa moun ki gen andikap, ni pou jén timoun anmenmtan (yo rele yo
"moun k ap bay swen nan mitan de jenerasyon" oswa sandwich-generation caregivers), mank
sévis gadri abddab ak absans régleman tankou konje peye kreye 16t baryé ekonomik an plis.
Medicaid sévi yon wol enpotan nan sipote moun nan fanmi k ap bay swen yo ak moun yo
renmen yo.



Medicaid Peye pou Majorite Travayé Swen Dirék yo, Youn nan Metye k ap Grandi pi Vit
nan Eta a

Sekté swen dirék la se youn nan metye k ap grandi pi vit nan peyi a.® Jodi a, sa gen ladan plis
pase 168,000 travayé swen dirék nan Florid, tankou €d pésonél, éd sante nan kay, pwofesyonél
sipo direk, ak asistan enfimyé. Yo tout bay granmoun ak moun ki gen andikap sévis ak sipd.1®
Yo bay sipd pou aktivite chak jou tankou abiye, prepare manje, pran medikaman, patisipe nan
travay, ede ak kominikasyon, sévi ak transpo, epi bay sévis relé pou moun nan fanmi k ap bay
swen yo. Antanke premye sous finansman pou swen alonmtém, Medicaid se kle pou peye
travayé swen dirék yo epi pou rezoud pwoblém mank travayé sa yo."" Sipo regilye nan men
Medicaid redui depans pou anplwaye yo |é travayé yo pa kite djob la souvan, epi sa bay
granmoun, moun ki gen andikap, ak moun nan fanmi k ap bay swen yo kalite swen serye yo
bezwen an. Fleksibilite ki egziste nan Medicaid ede fanmi yo ak travayé swen direk yo tou I& yo
sipote modél swen moun nan dirije li menm (self-directed care models), ki pémét moun yo
anboche pwoOp moun pa yo pou ba yo swen, san wete manm fanmi yo. San sipd pou moun k ap
bay swen yo, anpil granmoun ak moun ki gen andikap pa t ap kapab viv poukont yo an sekirite
epi patisipe totalman nan kominote yo.

Medicaid Sipote Sante ak Byennét Moun nan Fanmi k ap Bay Swen ak Travaye Swen
Dirék yo

Medicaid bay moun nan fanmi k ap bay swen ak travaye swen direk yo swen sante abddab, sa
ki sipote kominote ki an sante ak pwospé nan tout Florid. Moun nan fanmi k ap bay swen yo gen
plis chans pou yo gen presyon finansye ak pwop pwoblém sante pésonél pa yo pandany ap
bay swen, epi yo gen mwens chans pou yo resevwa asirans sante nan men anplwayé yo oswa
mari/madanm yo.'2 Medicaid enpodtan anpil tou nan bay plis pase 30% travayé swen direk
kouveti asirans sante, paske yo konte sou pwogram nan pou yo jwenn swen sante abodab.3
Medicaid redui depans soti nan poch, ogmante aksé nan swen sante, epi amelyore rezilta sante
an jeneral pou moun ki kouvri nan pwogram nan, san wete moun k ap bay swen ki peye ak sa ki

pa peye.™

Sip6 Moun nan Fanmi k ap Bay Swen ak Travaye Swen Direk yo Bay la Esansyeél epi se
yon Moté nan Ekonomi an

Swen se travay ki rann tout 16t travay posib. Anpil nan travay sa yo pa jwenn konpansasyon,
aloske valé yo depase $40 milya dola chak ane nan Florid, epi se fanm ki fé de tyé nan travay
sa a.'s ' Chak jou nan peyi Amerik la, 10,000 moun fete 65 an,'” epi yo espere kantite
granmoun ki gen plis pase 85 an ap plis pase double anvan 2040.'® Fakté sa yo, ak lefét ke pifd
moun prefere viv epi vyeyi lakay yo, fé sekté swen dirék la youn nan sa k ap grandi pi vit nan
ekonomi Ozetazini. Estimasyon yo montre ke yo pral bezwen ranpli 7.9 milyon pos travay nan
swen direk an total anvan 2030." Yon gwo pati nan bezwen sa a pral soti nan Florid, ki genyen
deja pi gwo posyon rezidan ki gen 65 an oswa plis nan peyi a (préske 22%).2° 2 Moun nan
fanmi k ap bay swen, travayé swen dirék, granmoun, ak moun ki gen andikap konte sou
Medicaid ak sou swen pou moun k ap vyeyi ak moun ki gen andikap nan kay la ak nan



kominote a pou ede redui depans pou bay ak resevwa swen. Sipote Medicaid se baz pou sipote
fanmi Florid yo ak sistém swen alonmtém nan.

